
				এই পাতাটির মুদ্রণ সংশোধন করা প্রয়োজন। 
Sp द6भांन अ१९
পূৰ্ব্বোক্ত পরিষদদ্বয়ের সংলগ্ন মুদ্রাতািত্বপরিষদের গৃহ । সকল গৃহই অতিশয় রমণীয়---যথেষ্ট অর্থব্যয়ে নিৰ্ম্মিত । মূদ্রাতত্ত্ব আলোচনার সুবিধা সৃষ্টি করিবার জন্য এই পরিষৎ জগতের প্রাচীন নবীন সকল প্ৰস্থার মুদ্রা, ব্যাঙ্কনেট, চেক ইত্যাদির নমুনা সংগ্ৰত করিয়া রাখিয়াছেন । এমন কি, বৰ্ত্তমান বর্ষে ইয়োরোপীয় সংগ্রামের ফলে প্ৰত্যেক দেশে যে সকল “নোট” বাহির করা হইয়াছে তাহার নমুনাও দেখিলাম ।
আমেরিকার সকল বিশ্ববিদ্যালয়ে বা গ্র্যাজুয়েটের লেখা পড়া শেষ, করিয়া ও বিশ্ববিদ্যালয়ের সঙ্গে সম্পর্ক প্ৰাখিতে চেষ্টা
করে। এই জন্য তাহার। যে যেখানে কৰ্ম্ম করে সেখানে তাহদের মাতৃস্থানীয় বিদ্যামন্দিরের নামে একটি করিয়া ক্লাব স্থাপন করিয়া থাকে । নিউইয়র্কে নানা বিশ্ববিদ্যালয়ের নামে এইরূপ কতকগুলি সমিতি আছে । তাহাদের মধ্যে হাভার্ড-বিশ্ববিদ্যালয়ের প্ৰসিদ্ধ ছাত্রেরা যে ক্লাব প্ৰতিষ্ঠা করিয়াছেন তাহাই বিখ্যাত । পৃথিবীর সকল স্থানেই হার্ভার্ড-ক্লাব স্থাপিত হইয়াছে—কারণ সর্বত্রই হার্ভার্ড-বিশ্ববিদ্যালয়ের ছাত্রেরা জীবনযাপন করিতেছে। নিউইয়র্কের হার্ভার্ড-ক্লাব অন্যান্য হার্ভার্ড-ক্লাব অপেক্ষা বেশী প্ৰতাপশালী ।
এই সকল ক্লাবে সাধারণতঃ আলাপ-পরিচয়, বন্ধুত্ব, সৌভ্রাত্ৰ, মিলন, সভা, বৈঠক, সাহিত্যালোচনা ইত্যাদির ব্যবস্থা করা হইয়া থাকে। বিভিন্ন দেশের প্রসিদ্ধ সুধীব্যক্তিকে নিমন্ত্ৰণ করিয়া আপ্যায়িত করা হয়। পণ্ডিতমহলে ভাবের আদান-প্ৰদান এবং কৰ্ম্মবিনিময়ের সুযোগ সৃষ্টি অন্যান্য ক্লাবের ন্যায় হার্ভার্ড-ফ্লাবেরও উদ্দেশ্য । ক্লাবে বাস করিবার নিয়ম আছে। খরচ কিছু বেশী ।

